Հիմնավորում
«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման 

մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Իրավական ակտի անհրաժեշտությունը. նախագծի ընդունումը պայմանավորված է Եկամտային հարկի մասին ՀՀ օրենքի 8.2-րդ հոդվածով սահմանված՝ հիպոթեքային վարկի սպասարկման համար վճարվող տոկոսների գումարների՝ վճարված եկամտային հարկից վերադարձվող մասը բյուջետային եկամուտների և ծախսերի տեսանկյունից դասակարգելու անհրաժեշտությամբ:

2. Ընթացիկ իրավիճակը և խնդիրները. Եկամտային հարկի մասին ՀՀ օրենքի 8.2-րդ հոդվածի համաձայն, օրենքով սահմանված կարգով վճարված (այդ թվում` հարկային գործա​կալի միջոցով վճարված) եկամտային հարկը վերադարձվում է ՀՀ տարածքում կառուց​ված կամ կառուցվող բազմաբնակարան բնակելի շենքում անմիջապես կառուցապատողից, ինչպես նաև պետության և (կամ) համայնքի կողմից իրականացվող բնակարանային ապահո​վու​թյան ծրագրի շրջանակներում պետությունից կամ համայնքից բնակարան ձեռք բերելու կամ ՀՀ տարածքում անհատական բնակելի տուն կառուցելու նպատակով վարձու աշխատողի, անհատ ձեռնարկատիրոջ և նոտարի կողմից Հայաստանի Հանրապետության ռեզիդենտ ֆինան​սական կազմակերպությունից 2014 թվականի նոյեմբերի 1-ից հետո ստացված և փաս​տացի բնակարանի ձեռք բերմանը կամ անհատական բնակելի տան կառուցմանն ուղղված հիպոթեքային վարկի սպասարկման համար վճարվող տոկոսների գումարների չափով: Խնդիրը տվյալ դեպքում կայանում է նրանում, որ անհրաժեշտ է եկամտային հարկի վերա​դարձ​վող գումարները համապատասխանաբար դասակարգել բյուջետային եկամուտների և ծախսերի տեսանկյունից:
3. Կարգավորման նպատակը և բնույթը. Նախագծի կարգավորման նպատակը Եկա​մտա​յին հարկի մասին ՀՀ օրենքի 8.2-րդ հոդվածով սահմանված՝ հիպոթեքային վարկի սպա​սարկ​ման համար վճարվող տոկոսների գումարների՝ վճարված եկամտային հարկից վերա​դարձ​վող մասը բյուջետային եկամուտների և ծախսերի տեսանկյունից դասակարգելն է:

4. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ԿԱ պետական եկամուտների կոմիտեի կող​​մից:
5. Ակնկալվող արդյունքը. Նախագծի ընդունման արդյունքում ակնկալվում է կարգավորել Եկամտային հարկի մասին ՀՀ օրենքի 8.2-րդ հոդվածով սահմանված՝ հիպո​թե​քա​յին վարկի սպասարկման համար վճարվող տոկոսների գումարների՝ վճարված եկամտային հարկից վերադարձվող մասը բյուջետային եկամուտների և ծախսերի տեսանկյունից դասա​կար​գելու հարցը, քանի որ դրանք հարկային գերավճարներ չեն և, ըստ էության, պետք է հաշվառվեն որպես հարկային եկամուտներ:

Տեղեկանք
«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման 

մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառա​վարության որոշման նախագծի ընդուն​​ման առն​չու​թյամբ այլ իրա​վա​​կան ակ​տե​​րի ըն​դուն​​ման անհ​րա​ժեշ​տու​թյուն չի առա​​ջա​​նում:
Եզրակացություն

«Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառա​վա​րության որոշման նախագծի ընդուն​​մամբ պետա​​կան բյուջեի եկա​​մուտ​ներն ու ծախսերը կավե​լանան 1 մլրդ. 500 մլն. դրամի չափով:
